
Kailasashaile Ashtadiggopuravasi Nandikeshvaradiprokta Shiva Stuti

ಕೈಲಾಸಶೈಲೇ ಅಷ್ಟದಿಗ್ಗೋಪುರವಾಸಿ
ನಂದಿಕೇಶ್ವರಾದಿಪ್ರೋಕ್ತಾ ಶಿವಸ್ತುತಿಃ

ನಂದಿಕೇಶ್ವರ ಉವಾಚ -

ಇಂದುಖಂಡಲಲಿತಾಮಲಮೌಲೇ ಕುಂದಕಾಂತಿಸದೃಶೋತ್ತಮದೇಹ .

ಇಂದಿರಾರಮಣಲೋಚನಪೂಜ್ಯ ಮನ್ಮನೋಗಹನಪಂಕಜವಾಸ .. 1.14.27..

ಸುಕೇಶಃ -
ಪಂಚಕೋಶಗಗನಾತಿಗ ಶಂಭೋ ವ್ಯೋಮಕೇಶ ಗುಣಸಾರಸಹಂಸ .

ಕಾಶಿಕಾಪುರನಿವಾಸ ಮಹೇಶ ಪಾಹಿ ಶಂಕರ ಸುಕೇಶಮಹೇಶ .. 1.14.33..

ಚಂಡಿಕೇಶ್ವರಃ -
ಚಂಡೀಶಖಂಡಪರಶೋ ಶಶಿಖಂಡಚೂಡಬ್ರಹ್ಮಾಂಡಮೌಲಿಗಧರಾಧರಕಾರ್ಮುಕೇಶ
.

ವಿಧ್ಯುತ್ಥಮುಂಡವರಮಾಲಕ ಕುಂಡಲೀಶ ಚೋಚ್ಚಂಡತಾಂಡವ ಮಹೇಶ್ವರ
ಶೂಲದಂಡ .. 1.14.47..

ಬಾಣಉವಾಚ -

ಬಾಣೇಶ ಶಂಭೋ ಹರಿಬಾಣಪಾಣೇ ತ್ವಂ ಪಾಹಿ ಗಂಗಾಧರ ಚಂದ್ರಚೂಡ .

ವಿಶ್ವೇಶ ಭರ್ಗ ಮದನಾಂತಕ ಕಾಲಕಾಲ ಮಾಮದ್ಯ ಶಂಕರ ವಿಭೋ
ಗಣನಾಥಪೂಜ್ಯ .. 1.15.4..
ಭದ್ರಾಣಿ ಮೇ ಸಂವಿಧತ್ಸ್ವಾದ್ಯ ಶಂಭೋ ದೀಕ್ಷಾದಿದಕ್ಷಾಧ್ವರಧ್ವಂಸಕಾವ .

ಮಹೇಶಾನ ಪಂಚಾನನೇಂದುಮಕೃಷ್ಟೈಕಧಾಮ ಪ್ರಭೋ ಸಂಪ್ರಸೀದ ಪ್ರಸೀದ
ಪ್ರಸೀದ .. 1.15.5..

ಭೃಂಗೀ ಉವಾಚ -

ಭೃಂಗೀಗೀಶಮೇಮನಸಿಜಸ್ತವಪಾದಪದ್ಮಭೃಂಗೋಭವತ್ವನುದಿನಂಸರಸಾನುಮೋದಃ
.

ಪ್ರಾಪ್ನೋತು ಭಕ್ತಿಮಖಿಲಾಂ ತವ ಪಾದಪದ್ಮೇ ಮಾಯಾ ತು ಯಾತು ದುರಿತಿಂ
ಚರಿತಂತವೇಶ .. 1.15.19..

ಶ್ರೀಶಂಕರಾಮಯಹರೇಶ್ವರ ವಿಶ್ವಮೂರ್ತೇ ವಿಶ್ವಾಧಿಕೇಶ ಕರಸಂಗಿಕುರಂಗಬಾಲ .

ಮಂದಾರಕುಂದನವಚಂಪಕಬಿಲ್ವಮಾಲಾ ದಿವ್ಯೋತ್ತಮಾಂಗದಶುಭುಜಂಗ
ಸುರೇಶ ಪಾಹಿ .. 1.15.20..

ರಿಟಿರುವಾಚ -

ವಿಶ್ವೇಶವಿಶ್ವಮದನಾಂತಕವಿಶ್ವಮೂರ್ತೇ ಗೌರೀವರಾಮರಭುಜಂಗಫಣಾಭಿರಾಮ
.

ಗಂಗಾಧರಾಂತಕರಿಪೋ ಪ್ರಮಥಾಧಿನಾಥ ಪಾಹೀಶ ಮಾಮಕಧಿಯಾದ್ಯ
ಲಲಾಮಸೋಮ .. 1.15.29..

ಕಾಲಾಗ್ನಿರುದ್ರ ಉವಾಚ -

ತ್ರಿಯಂಬಕ ಸದಾಶಿವ ತ್ರಿಪುರಮಾರಕಾಲಾಂತಕ
ತ್ರಿಶೂಲವರಪಾಶಸಂಯುತಕರಾದ್ರಿಬಾಣಾಸನ .

(ತ್ರಿಯಂಬಕ ಸದಾಶಿವ ತ್ರಿಪುರಮಾರ ಕಾಲಾಂಧಕಾ-
ದ್ಯಪಾರಸುರಶತ್ರುಹನ್ಹರಿಶರಾದ್ರಿಬಾಣಾಸನ .)

ಪ್ರಸಾದಜನಿತಾನನ ಪ್ರಕಟಚಂಡಧಾಮಾಗಮ
ಸುಧಾಂಶುಕಶಿಖಂಡಕ ಸುರಸನಾಥ ಮಾಂ ಪಾಲಯ .. 1.15.41..

ವೀರಭದ್ರ ಉವಾಚ -

ಕ್ಷಯದ್ವೀರ ದಕ್ಷಾಧ್ವರಧ್ವಂಸಕಾಶಾವಸೇಶಾನ ಚಾಶಾವಿಹೀನೇತಿ ತುಷ್ಟಃ .
ತ್ವಮೇವಾಸಿ ಭದ್ರಂ ತ್ವಮೇವಾಸ್ಯ ಭದ್ರಂ ಸತಾಂಚಾಸತಾಮಾಶು ಮಾಂ
ಮೋಕ್ಷಯಾದ್ಯ .. 1.15.51..
..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಕೈಲಾಸಶೈಲೇ
ಅಷ್ಟದಿಶಾಗೋಪುರವಾಸಿ ನಂದಿಕೇಶ್ವರಾದಿಪ್ರೋಕ್ತಾ ಶಿವಸ್ತುತಿಃ ..
- .. ಶ್ರೀಶಿವರಹಸ್ಯಂ .ಮಾಹೇಶ್ವರಾಖ್ಯಃ ಪ್ರಥಮಾಂಶಃ .ಅಧ್ಯಾಯಃ 14-15..
- .. shrIshivarahasyam . mAheshvarAkhyaH prathamAMshaH . adhyAyaH 14-15..

Notes:

Skanda ಸ್ಕಂದ; being requested by Jaigīṣavya ಜೈಗೀಷವ್ಯ, describes in detail about

regions of Mount Kailāsa ಕೈಲಾಸ ಪ್ರಾಕಾರ amongst which is the abode of

Maheśa ಮಹೇಶ and several Rudragaṇa-s ರುದ್ರಗಣ. He describes the residences

of (and the respective Śivaliṅga ಶಿವಲಿಂಗ worshipped by) Nandikeśa ನಂದಿಕೇಶ
(Nandikeśvaraliṅga ನಂದಿಕೇಶ್ವರಲಿಂಗ), Caṇḍīśvara ಚಂಡೀಶ್ವರ (Caṇḍīśvaraliṅga

ಚಂಡೀಶ್ವರಲಿಂಗ), Sukeśa ಸುಕೇಶ (Sukeśvaraliṅga ಸುಕೇಶ್ವರಲಿಂಗ), Bāṇa ಬಾಣ
(Bāṇeśvaraಬಾಣೇಶ್ವರ), Bhṛṅgīಭೃಂಗೀ (Bhṛṅgīśvaraಭೃಂಗೀಶ್ವರ), Riṭī ರಿಟೀ (Riṭīśa

ರಿಟೀಶ), Kālgnirudra ಕಾಲ್ಗ್ನಿರುದ್ರ (Kālarudreśvara ಕಾಲರುದ್ರೇಶ್ವರ), Vīrabhadra

ವೀರಭದ್ರ (Vīrabhadreśvaraವೀರಭದ್ರೇಶ್ವರ) among the eight directions respectively -

starting clockwise with East.

Selected verses from Adhyāya-s 14 and 15 are collated on this page.

